
1. Introdución

A presente programación didáctica, elaborada para a materia de Proxecto Competencial do 6º curso de Educación
Primaria,  ten como referencia  o  currículo  que establece o  Decreto  155/2022 do 15 de setembro,  polo  que se
establecen a ordenación e o currículo da educación primaria na Comunidade Autónoma de Galicia.
Para a elaboración das unidades didácticas que desenvolverá a programación tívose como referencia un currículo que
ten como obxectivo o desenvolvemento das competencias clave e o traballo de elementos transversais mediante a
realización de proxectos significativos para o alumnado. Esta materia configurarase neste curso como un proxecto
interdisciplinar  en  colaboración  con  distintos  axentes  sociais  e  nela  buscarase  a  resolución  colaborativa  de
problemas, reforzando a autoestima, a autonomía, a reflexión e a responsabilidade.
Esta  programación didáctica  levarase  a  cabo dende a  área  de Proxecto  Competencial,  nun centro  público  de
Educación Infantil e Primaria, situado nun ambiente rural, contando cunha gran variedade de zonas naturais. O centro
é de liña un, contando con nove unidades, sendo tres de Educación Infantil e, as seis restantes, de
Educación Primaria.  O alumnado para o cal  vai  destinada dita programación é o de quinto curso de Educación
Primaria, polo que comprende os dez anos de idade. Hai que salientar que, no conxunto aula, atópanse alumnos e
alumnas  con  Necesidades  Específicas  de  Apoio  Educativo,  recollendo  na  mesma  medidas  adaptadas  ás
particularidades dos mesmos.
A situación do centro permítenos aproveitar a multitude de recursos que ofrece a localidade, como a Carballeira do
Centro, o Forte de San Lorenzo a carón do río Miño... Así como as instalacións que oferta o mesmo, coma as canchas,
pistas deportivas, o pavillón...
Todo isto levarase a cabo nas tres unidades que conforman esta programación, quedando unha unidade en cada
trimestre, como se destaca no punto 3.O grupo seleccionado de 6º EP, está composto por 19 alumnos e alumnas con
idades comprendidas ao inicio do curso entre os 10 e os 11 anos. Todos estes aspectos serán tidos en conta a nivel
metodolóxico.

2. Obxectivos e súa contribución ao desenvolvemento das competencias

Obxectivos CCL CP STEM CD CPSAA CC CE CCEC

OBX1  -  Concretar  un  plan  de  traballo  para  a
realización  dun proxecto  ou  a  resolución  dun
problema a través da definición de obxectivos e
das accións para acadalos,  tendo en conta as
necesidades da contorna.

1 1 1-5 3 1-2-3

OBX2  -  Desenvolver  o  proxecto  segundo  a
p l a n i f i c a c i ó n  p r e v i s t a  m o b i l i z a n d o
conxuntamente as competencias transversais
que se requiran.

1-3 5 3 1-3 2 3

OBX3 -  Presentar  os  resultados  asociados  ao
proxecto competencial  empregando dun xeito
respectuoso  estratexias  e  ferramentas  de
comunicación adecuadas cunha linguaxe verbal
e  corporal  positiva,  control  das  emocións
negativas e, de ser o caso, co uso de recursos
informáticos e audiovisuais.

1-5 3 3 2-3 1-3 3-4

Descrición:

Co visionado destas películas, preténdese:
-Ser conscientes da importancia do cine como recurso de aprendizaxe.
-Seguir con atención e disfrutar a película.
-Ter unha actitude crítica ante os comportamentos das personaxes da película, especialmente os relacionados co

fracaso, a comunicacióne o coidado dos demais.
-Coñecer e valorar as emocións propias e as dos demais.
.Reflexionar e aprender sobre o nosos grado de tolerancia ante a frustración e o fracaso.
-Evitar formas de relación baseadas na falsedade, a dependencia, o autoritarismo o a explotación.
-Favorecer modos de comunicación asertivos, emocionalmente equilibrados.
-Respetar a diversidade e ser sensibles ante as necesidades dos demais, evitando calquera tipo de prrexuizo ou dano.

3.1. Relación de unidades didácticas

Descrición 3º
trim.

% Peso
materia

1º
trim.Título 2º

trim.
Nº

sesiónsUD

XPequeña Miss Sunshine1 14
Importancia de poñerse na pel dos e das
demais; desenvolver unha autonomía e
autoconcepto positivos.

30

Wonder X2 12
Recoñecemento das capacidades propias e
das e dos demais, valorando as diferenzas
entre as persoas e as nosas
particularidades,

40

XLa vida es bella3 9
Sensibilización coas diferenzas no mundo
que nos arrodea. Desenvolvemento de
actitudes contrarias á violencia e ás guerras

30

3.2. Distribución currículo nas unidades didácticas

1

Título da UDUD

Pequeña Miss Sunshine

Duración

14

Criterios de avaliación %Mínimos de consecución IA

TI 100

CA1.1 - Recoñecer a importancia da temática do
proxecto que se pretende abordar.

Recoñecer que a imaxe corporal non é a
característica máis importante a destacar
nunha persoa.

CA1.2 - Valorar os recursos e materiais necesarios
para a realización do proxecto.

Seleccionar recursos e materiais para as
distintas fases do proxecto.

CA1.3 - Identificar e seleccionar a información que se
precisa.

Identificar, seleccionar e analizar a
información necesaria para a realización
do proxecto.

CA1.4 - Realizar, de xeito guiado, a secuencia e a
temporización das actuacións necesarias para a
execución do proxecto.

Temporalizar as distintas fases do
proxecto.

CA1.5 - Prever as incidencias que se poidan producir
no desenvolvemento das actuacións do proxecto e
propoñer posibles solucións a estas.

Solventar incidencias que poidan xurdir.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

Contidos

- Procura e selección de información relacionada cos proxectos.

- Planificación: secuenciación e temporización.

2

Título da UDUD

Wonder

Duración

12

Criterios de avaliación %Mínimos de consecución IA

TI 100

CA2.1 - Executar as actuacións asociadas coa
secuencia e a temporización prevista.

Executar as actuacións planificadas.

CA2.2 - Aplicar os coñecementos axeitados e
mobilizar as competencias cos niveis de calidade
requiridos.

Aplicar os coñecementos axeitados.

CA2.3 - Empregar, de ser o caso, os recursos e
materiais previstos para a execución das actuacións.

Empregar recursos e materiais
necesarios.

CA2.4 - Resolver, dentro do seu nivel de autonomía,
ou comunicar as incidencias xurdidas durante a
execución das actuacións.

Resolver as incidencias xurdidas.

CA2.5 - Valorar os resultados logrados ao termo da
execución do proxecto.

 Valorar os resultados logrados.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Execución de proxectos: dinámicas e roles.

3

Título da UDUD

La vida es bella

Duración

9

Criterios de avaliación %Mínimos de consecución IA

TI 100

CA3.1 - Presentar o proxecto realizado e, de ser o
caso, os produtos finais obtidos.

Presentar as distintas propostas.

CA3.2 - Empregar unha linguaxe verbal con
corrección e claridade, para enxalzar a expresividade
e eficacia do discurso.

Empregar unha linguaxe verbal con
corrección e claridade.

CA3.3 - Empregar unha linguaxe corporal e a
presenza escénica como códigos comunicativos para
enxalzar a expresividade e eficacia do discurso.

Empregar unha linguaxe corporal e a
presenza escénica axeitadas.

Criterios de avaliación %Mínimos de consecución IA

CA3.4 - Potenciar as emocións positivas na
exposición e controlar, de ser o caso, a conduta
asociada ás emocións negativas.

Potenciar as emocións positivas na
exposición.

CA3.5 - Empregar recursos dixitais, audiovisuais ou
plásticos como apoio na presentación do proxecto.

Empregar recursos dixitais na
presentación do proxecto.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Presentación de proxectos: a expresión verbal e corporal; control das emocións e da conduta.

- Uso de recursos dixitais, audiovisuais ou plásticos de apoio á comunicación para a presentación do proxecto.

4.1. Concrecións metodolóxicas

Para levar a cabo esta programación didáctica,  visualizaremos as películas destacadas no punto anterior,  coa
intención de contribuír ao desenvolvemento de determinados valores no alumnado.
A primeira película será  "Pequeña Miss Sunshine". Ao remate da mesma, o alumnado elaborará un traballo de
investigación sobre a publicidade e o seu tratamento do corpo feminino. Rematarase coa elaboración de anuncios
publicitarios denunciando a cosificación das nenas e as mulleres.
A segunda película que verán será "Wonder". Invitarase ao alumnado a que reflexione, por medio dun lapbook
individual,  sobre aquelas  cosas que non lle  gustan de si  mesmos e  mesmas e,  do mesmo xeito,  que resalten
aqueloutras das que se sinten orgullosos e orgullosas. Despois, exporase e recrearase un de todo o grupo aula.
A terceira e última película é "La vida es bella". O que se pretende é sensibilizar ao alumnado da importancia de
rexeitar a violencia de calquera tipo e de respectármonos en calquera situación e circunstancia. Tras isto, o alumnado
deberá recrear, empregando a técnica do folio xiratorio, un manifesto rexeitando todos os tipos de "guerra" que
podan xurdir no contexto educativo e en calquera ámbito da súa vida: guerras físicas, guerras verbais, guerras de
baleiro... entre outras.
 

4.2. Materiais e recursos didácticos

Denominación

Caderno de aula.

Material e recursos para facer entrevistas ( equipos de gravacións, material para elaboración das enquisas...).

Ordenadores.

As sesións desenvolveranse na aula habitual, convenientemente equipada cun encerado dixital e outro tradicional,
dispoñendo o alumnado de pupitres individuais, o que facilitará os necesarios cambios na súa distribución para o
traballo grupal.

5.1. Procedemento para a avaliación inicial

A inicio de curso,  nas primeiras sesións,  realizarase unha proba inicial  baseada en competencias clave.  O seu
obxectivo  é  facilitar  información  sobre  distintos  aspectos  do  alumnado,  tales  como  posibles  dificultades  de
aprendizaxe ou capacidades por riba da media do grupo. Dita información servirá para programar as adaptacións
precisas, así como para a elaboración das actividades de reforzo e de ampliación no caso de ser necesarias. Os
resultados d dita proba daranse a coñecer durante unha reunión establecida polo centro ao inicio do curso e na que
se atopará a totalidade da xunta avaliadora. En función dos resultados obtidos, e coa intervención do Departamento
de Orientación, levaranse a cabo as medidas de atención pertinentes.

5.2. Criterios de cualificación e recuperación

Unidade
didáctica

Peso UD/
Tipo Ins.

UD 1

30

UD 2

40

UD 3

30

Total

100

Táboa de
indicadores 100 100 100 100

Pesos dos instrumentos de avaliación por UD:

Entre os procedementos de avaliación:
-  PRIMEIRA AVALIACIÓN:  Presentación   e  entrega do dossier  coa información correspondente  e  a  proposta  de
proxecto.
- SEGUNDA AVALIACIÓN: Traballo en equipo. Información recompilada sobre os distintos aspectos traballados nesta
avaliación.
- TERCEIRA AVALIACIÓN: Presentación e difusión da proposta.
Como instrumentos de avaliación, empregaranse distintas listas de cotexo e rúbricas asociadas aos anteriores
procedementos. Nestas rúbricas avaliaranse aspectos de traballo cooperativo, desempeño de rol concreto, realización
de tarefas individuais, presentación, orde, limpeza, produtos finais, claridade expositiva...
A nota da avaliación ordinaria en xuño virá dada pola media aritmética das notas das avaliacións parciais.

Criterios de cualificación:

Criterios de recuperación:

No caso de que un alumna/o non realice as tarefas asignadas ou non coopere adecuadamente no grupo de traballo
dificultando así o desenvolvemento do proxecto, terá que realizar tarefas específicas e pautadas para traballar
diferentes aspectos relacionados con este proxecto.
A nota calcularase en función a unha rúbrica na que se avalían distintos apectos tales como presentación da tarefa,
orde...
A nota da dita rúbrica representará a nota da avaliación parcial correspondente.

6. Medidas de atención á diversidade

En canto ás medidas de atención á diversidade, debemos ter en conta á hora de levar a cabo esta programación por
un lado as medida ordinarias, así como as medidas extraordinarias, as cales se porán en funcionamento unha vez
esgotadas as ordinarias.
Así, entre as medidas ordinarias hai que ter en conta á adecuación desta programación ás características do centro e
do alumnado. Por outro lado, levaranse a cabo reforzos educativos, secuenciando os contidos que foran precisos,
adaptando os diferentes grupos e actividades ás necesidades e particularidades do alumnado que o precise, con

aquel  profesorado con dispoñibilidade horaria,  ademais  de  programas de  habilidades  sociais  para  traballar  a
autoestima ou a empatía, o que facilitará o traballo en equipo.
Por outra banda, entre as medidas extraordinarias podemos atopar: adaptacións curriculares, así como o apoio do
profesorado especialista en pedagoxía terapéutica ou audición e linguaxe.
Tendo en conta esta información sobre as medidas de atención á diversidade, levaranse a cabo aquelas que se
correspondan coa diversidade da aula, como poden ser as seguintes:
-  Mellorar  os  hábitos  de  estudio  e  as  técnicas  de  aprendizaxe  do  alumnado,  potenciando  a  adquisición  das
competencias a través da realización de esquemas, mapas conceptuais, claves dicotómicas, resumos, etc.
- Desenvolver as capacidades do alumnado tendo en conta as súas características e circunstancias familiares, como
poden ser: a adaptación de medios, o uso da axenda escolar, adaptación dos tempos na realización de probas ou
tarefas, uso de imaxes, aplicacións dixitais...
- Realizar actividades de reforzo para aquel alumnado que non conseguiu adquirir os contidos traballados, como
poden ser o uso de imaxes ou apoios visuais.
- Deseñar actividades de ampliación para aquel alumnado que xa adquiriu os contidos, a través da relación de tarefas
de aprendizaxe integradas que aborden contidos de outras materias, afondando nos coñecementos adquiridos.
Levar a cabo actividades complementarias, as cales amplían os aspectos curriculares, como poden ser as saídas ó
medio natural (ecosistema de praia, de monte, campo), visitas a museos, exposicións, charlas formativas, etc.
Establecer colaboracións con outras institucións (concello, deputación, organizacións sen ánimo de lucro) como
poden os materiais aportados por fundacións como a ONCE, o traballo coa asociación ANHIDA de Vigo ou TEAVI, entre
outras entidades ou asociacións.
Participar en plans e programas da Consellería de Educación e outras entidades, algúns exemplos poden ser: Plans
Proxecta+,  Plan  Director,  Voz  Natura,  así  coma  os  diferentes  Contratos  Programa,  buscando  acadar  o  éxito
académico, así coma a innovación educativa.

7.1. Concreción dos elementos transversais

UD 1 UD 2 UD 3

ET.1 - Comprensión lectora X

ET.2 - Expresión Oral e
Escrita X X

ET.3 - Comunicación
Audiovisual X X

ET.4 - Competencia Dixital X X

ET.5 - Fomento da
Creatividade, do Espírito
Crítico e Científico

X X X

Observacións:

No deseño de actividades á hora de traballar en grupo:
- Fomentaranse de maneira transversal a igualdade entre mulleres e homes, a educación para a saúde, incluída a
afectivo-sexual, a formación estética, a educación para a sustentabilidade e o consumo responsable, o respecto
mutuo e a cooperación entre iguais.
- Promoverase a aprendizaxe da prevención e da resolución pacífica de conflitos en todos os ámbitos da vida
persoal, familiar e social, así como dos valores que sustentan a liberdade, a xustiza, a igualdade, o pluralismo
político, a paz, a democracia, o respecto polos dereitos humanos e o rexeitamento da violencia terrorista, a
pluralidade, o respecto polo Estado de dereito, o respecto e a consideración polas vítimas do terrorismo, e a
prevención do terrorismo e de calquera tipo de violencia.
- Evitaranse os comportamentos, os estereotipos e os contidos sexistas, así como os que supoñan discriminación
por razón da orientación sexual ou da identidade de xénero.
- Fomentaranse as medidas para que o alumnado participe en actividades que lle permitan afianzar o espíritu
emprendedor y a iniciativa empresarial a partir de aptitudes como a creatividade, a autonomía, a iniciativa, o
traballo en equipo, a confianza nun mesmo/a e o sentido crítico.

7.2. Actividades complementarias

Actividade Descrición 1º
trim.

2º
trim.

3º
trim.

Concienciación sobre o uso responsable das redesPlan Director X

Observacións:
Presentación no concello e difusión mediática da proposta (dar unha rolda de prensa ou enviar unha nota de
prensa co proxecto e coa proposta asociada). Participación en convocatoria de concursos sobre inclusión e Boas
Prácticas tanto a nivel autonómico como nacional. Difusión das actividades que se realicen a través da web,
revista escolar...

8.1. Procedemento para avaliar o proceso do ensino e a practica docente cos seus indicadores
de logro

Indicadores de logro

Adecuación da programación didáctica e da súa propia planificación ao longo do curso académico

Utilización dos distintos instrumentos de avaliación.

Metodoloxía empregada

Adecuación á temporalización das unidades didácticas.

Utilización de distintas estratexias metodolóxicas en función das unidades didácticas.

Eficacia dos programas de apoio, reforzo, recuperación, ampliación.

Medidas de atención á diversidade

Adecuación do nivel de dificultade ás necesidades do alumnado.

Toma de medidas de atención á diversidade para atender ao alumnado con NEAE no deseño das actividades.

Clima de traballo na aula

Participación activa de todo o alumnado.

Coordinación co resto do equipo docente e coas familias ou as persoas titoras legais

Apoio e implicación por parte das familias no traballo do alumnado.

Estes indicadores de logro pretenden avaliar aspectos como a adecuación da proposta educativa ás características do
grupo, a idoneidade das etodoloxías empregadas en cada momento, o grao de participación de alumnado e familias
no proceso de ensino ou a adecuada resposta ás necesidades específicas do alumnado.

Descrición:

8.2. Procedemento de seguimento, avaliación e propostas de mellora

A  principal  referencia  da  que  se  disporá  para  este  procedemento  de  seguimento  e  autoavaliación  será  a
temporalización definida ao inicio do curso, debéndose analizar de xeito periódico se o programado se corresponde
coas necesidades do alumnado, de modo que o desenvolvemento das unidades didácticas siga o calendario previsto.
O documento elaborado para levar dito seguimento constituirase como un caderno de traballo na aula. Neste caderno
do docente, reflectirase o desenvolvemento efectivo das sesións, facendo fincapé no aproveitamento destas e dos
recursos dispoñibles.
O propio seguimento da programación será realizado en Proens cando menos, unha vez ao mes, tal e como se reflicte
na normtativa, deixando constancia nas actas de reunión de departamento.

9. Outros apartados

